                                                                                 SOALAN NO. 45
PEMBERITAHUAN PERTANYAAN  BAGI JAWAPAN LISAN MESYUARAT PERTAMA, DEWAN NEGARA
PENGGAL KETIGA, PARLIMEN KETIGA BELAS 

PERTANYAAN
:
JAWAB LISAN

DARIPADA
:      TO’ PUAN HAJAH ZAITUN BINTI  MAT AMIN                                 
TARIKH 

:
22 APRIL 2015 (RABU)
SOALAN

:

To' Puan Hajah Zaitun binti Haji Mat Amin minta MENTERI PEMBANGUNAN WANITA, KELUARGA DAN MASYARAKAT menyatakan langkah Kerajaan khususnya Lembaga Penduduk dan Pembangunan Keluarga Negara (LPPKN) dalam meningkatkan pengetahuan remaja lelaki dan wanita berkaitan kesihatan reproduktif dan seksual bagi menangani salah laku seks serta membendung gejala kehamilan luar nikah di kalangan remaja Negara ini.

JAWAPAN
:  YB DATO’ SRI ROHANI ABDUL KARIM, MENTERI KEMENTERIAN PEMBANGUNAN WANITA, KELUARGA DAN MASYARAKAT, MALAYSIA
Tuan Yang Dipertua, 
Kementerian Pembangunan Wanita, Keluarga dan Masyarakat (KPWKM) amat prihatin dalam menangani isu salah laku seks serta membendung gejala kehamilan luar nikah dalam kalangan remaja Negara ini. Oleh itu, KPWKM melalui Lembaga Penduduk dan Pembangunan Keluarga Negara (LPPKN) khususnya telah mengambil pelbagai inisiatif dan melaksanakan program bagi meningkatkan pengetahuan remaja lelaki dan wanita berkaitan kesihatan reproduktif sebagai persediaan bagi mengharungi cabaran sosial semasa yang semakin kompleks. Antara langkah yang diambil oleh KPWKM adalah:

a) Dasar dan Pelan Tindakan Kesihatan Reproduktif dan Sosial Kebangsaan

Dasar dan Pelan Tindakan Pendidikan Kesihatan Reproduktif dan Sosial Kebangsaan telah diluluskan oleh Kerajaan pada 6 November 2009. Dasar ini bertujuan untuk melahirkan individu yang berpengetahuan dan mempunyai sikap positif dalam bidang kesihatan reproduktif dan sosial manakala Pelan Tindakan Pendidikan Kesihatan Reproduktif dan Sosial Kebangsaan pula menjadi panduan tindakan bersepadu pelbagai pihak yang berkepentingan untuk melaksanakan program dan aktiviti. 

b) PEKERTI@PLKN

LPPKN dengan kerjasama Jabatan Latihan Khidmat Negara telah melaksanakan Program PEKERTI@PLKN semenjak tahun 2011. Program ini memberikan kefahaman kepada golongan remaja bahawa tingkah laku seksual mempunyai kesan dan akibat kepada diri sendiri, keluarga dan masyarakat. 

c) Program PEKERTI@Sekolah

LPPKN dengan kerjasama Kementerian Pendidikan telah melaksanakan projek rintis Program Pendidikan Kesihatan Reproduktif dan Sosial (PEKERTI) sebagai aktiviti kokurikulum di sekolah untuk murid Tahun 6 iaitu selepas UPSR, pelajar Tingkatan 3 iaitu selepas PT3 (Penilaian Tahap 3) dan pelajar Pendidikan Khas di sekolah-sekolah terpilih di seluruh Malaysia mulai tahun 2012. 

d) PEKERTI@KOMUNITI

Program pendidikan kesihatan reproduktif kepada golongan berisiko tinggi turut diperluaskan pada tahun 2014 untuk merangkumi penghuni institusi JKM seperti Sekolah Tunas Bakti (STB), Taman Seri Puteri (TSP), Rumah Kanak-kanak (RKK), Asrama Akhlak, pelajar sekolah berasrama penuh (SBP), remaja dan ibu bapa di kawasan Program Perumahan Rakyat (PPR), pemimpin komuniti seperti Rukun Tetangga. Usaha ini merupakan bagi pencegahan awal kepada golongan berisiko tinggi. 

f) 
Pusat Remaja Kafe@TEEN
LPPKN telah mengambil inisiatif untuk menangani masalah kesihatan dan kesejahteraan sosial dalam kalangan remaja dengan mewujudkan Pusat Remaja Kafe@TEEN. Sebanyak 14 buah pusat remaja kafe@TEEN telah diwujudkan. 
Jawapan disediakan oleh:
1.
Nama

 :   
Dr. Mohd Azizuddin Mohd Yussof
2. 
Jawatan
   
 :  
Pegawai Sains
3. 
No. Tel.

 :  
03-2693 7555 samb. 1004 
Jawapan disemak (1) oleh:

1. Nama

:
Dr. Anjli Doshi

2. Jawatan

:
Timbalan Ketua Pengarah (Dasar), LPPKN

3. No. Tel.

:
 03-2693 7555 samb. 2178 / 012-657 1112

Jawapan diluluskan (1) oleh:

1. Tandatangan
:        ________________________
2. Nama

:
Dato’ Dr. Siti Norlasiah Ismail

3. Jawatan

:
Ketua Pengarah LPPKN

4. No. Tel.

:
03-2693 7555 samb.2101 / 013-335 0708
Jawapan diluluskan (2) oleh:

1)
Tandatangan
:

2)
Nama

:
Encik Wee Beng Ee

3)
Jawatan

:
Timbalan Ketua Setiausaha (Strategik), 






KPWKM

4)
No. Tel.

:
03-8323 1004 / 012-372 8112

5)
E-mel

:
weebengee@kpwkm.gov.my

MAKLUMAT TAMBAHAN
STATISTIK PELATIH PLKN (2011-2014)

	SIRI
	TAHUN
	KUMPULAN
	LELAKI
	PEREMPUAN
	TOTAL

	11
	2014
	3

17-21 Sept 2014
	8,797

	4,828
	13,625

	
	
	2

6-9 Mei 2014
	10,638
	6,207
	16,845

	
	
	1

5-9 Feb 2014
	17,311
	14,913
	32,224

	10
	2013
	3

11 – 17 Sept 2014
	11,143
	6,500
	17,643

	
	
	2

30 Mac – 21 Jun 2013
	18,184
	14,929
	33,113



	
	
	1

3 Jan – 16 Mac 2013
	11,145
	6,613
	17,758



	9
	2012
	3

Julai 2012
	9,097
	4,963
	14,060

	
	
	2

Mei 2012
	12,751
	8,495
	21,246

	
	
	1

Mac 2012
	18,030
	14,418
	32,448

	8
	2011
	3

Nov 2011
	10,729
	6,337
	17,066

	
	
	2

15-16 Jun 2011
	12,264
	8,488
	20,752

	JUMLAH KESELURUHAN
	140,089
	96,691
	236,780


PROGRAM PEKERTI@KOMUNITI YANG TELAH DILAKSANAKAN DI INSTITUSI JKM

	BIL
	NEGERI
	PROGRAM/TEMPAT
	BIL. PROGRAM
	TARIKH PELAKSANAAN
	BIL.

PESERTA

	1


	LPPKN 

NEGERI SEMBILAN
	RUMAH KANAK-KANAK REMBAU
	1
	18/09/2014
	50 ORANG

	2
	LPPKN 

PERAK
	PERTUBUHAN ANAK YATIM NURUL IMAN, MANJOI

 TAMAN SRI PUTRI, BATU GAJAH

YAYASAN AMANAH AN NUR , CHEMOR 
	3
	17/09/2014

18/09/2014

27/09/14
	37 ORANG

60 ORANG

	3


	MELAKA 
	SMK  CANNOSA , MELAKA

STB SUNGAI LEREH, MELAKA

RUMAH BUDAK LAKI-LAKI    DURIAN TUNGGAL, MELAKA
	3 
	12/11/2014

20/11/2014

27/11/2014


	100 ORANG

	4


	SARAWAK
	 SEKOLAH TUNAS BAKTI ,   

 KUCING

TSP TELAGA AIR, KUCING
	2
	23/09/2014  

25/09/2014   
	55 ORANG

47 ORANG

	5
	SABAH


	SEKOLAH TMN SERI PUTRI   

SEKOLAH TUNAS BAKTI SABAH.

 
	2
	28/10/2014

29/10/2014
	40 ORANG

36 ORANG

	6


	KEDAH
	PUSAT AKHLAK PEREMPUAN, JITRA KEDAH
	1
	 22/09/2014  
	40 ORANG

	7


	WPKL
	ASRAMA AKHLAK SENTOSA 
	1
	30/11/2014
	28 ORANG

	8
	IBU PEJABAT
	1.AsramaTunas Bakti,

  Sg.Besi

2.Sekolah Sri Putri, Cheras
	2
	28/10/2014

30/10/2014
	35 ORANG

36 0RANG

	JUMLAH KESELURUHAN PESERTA
	564 ORANG


PROGRAM PEKERTI@KOMUNITI YANG TELAH DILAKSANAKAN 

TAHUN 2014

	BIL.
	PROGRAM
	TEMPAT
	BIL. PESERTA

	1
	Bengkel Latihan Kejurulatihan Pekerti@Komuniti Siri I
	Hotel Permaisuri, MITC Melaka

17-20 Mac 2014
	53 orang

(37 LPPKN dan 16 JKM)

	2
	Bengkel Latihan Kejurulatihan Pekerti@Komuniti Siri II
	Hotel Bella Vista, Langkawi

27-30 April 2014
	55 orang

(38 LPPKN dan 17 JKM)

	3
	Bengkel Pekerti@Komuniti kepada remaja Taman Seri Puteri, Cheras
	Taman Seri Putri, JKM Cheras

26 Jun 2014
	37 orang

	4
	Bengkel Latihan Kejurulatihan Pekerti@Komuniti kepada Guru Sekolah Berasrama Penuh
	Hotel Renassaine Kota Bahru, Kelantan

15-17 Ogos 2014
	46 orang

(36 guru SBP, 10 Pegawai LPPKN, 3 fasilitator dan 5 urusetia)

	5
	Bengkel Pekerti@Komuniti kepada remaja di Institusi JKM Perak
	Pertubuhan Anak Yatim Manjoi

17 September 2014

TSP Batu Gajah

18 September 2014

Yayasan Amanah An Nur, Chemor

27 September 2014
	97 orang

	6
	Bengkel Pekerti@Komuniti kepada remaja di Institusi JKM Negeri Sembilan
	RKK Rembau

18 September 2014
	50 orang

	7
	Bengkel Pekerti@Komuniti kepada remaja di Institusi JKM Kedah
	Asrama Akhlak Jitra

22 September 2014
	40 orang

	8
	Bengkel Pekerti@Komuniti kepada remaja di Institusi JKM Sarawak
	STB Kuching

23 September 2014

TSP Kuching

25 September 2014
	102 orang

	9
	Bengkel Pekerti@Komuniti kepada remaja di Institusi JKM Sabah
	STB Kota Kinabalu

28 Oktober 2014

TSP Kota Kinabalu

29 Oktober 2014
	76 orang

	10
	Bengkel Pekerti@Komuniti kepada remaja di Institusi JKM Ibu Pejabat
	STB Sg. Besi

28 Oktober 2014

TSP Cheras

30 Oktober 2014
	71 orang

	11
	Bengkel Pekerti@Komuniti kepada remaja di Institusi JKM Melaka
	SMK Cannosa, Melaka

12 November 2014

STB Sg. Lereh

20 November 2014

Rumah Budak Laki-laki Durian Tunggal

27 November 2014
	100 orang

	12
	Kem Pekerti@Komuniti Remaja SBP dan anak Staf LPPKN
	A Famosa, Melaka

19-21 November 2014
	66 orang

(3 pengiring, 7 fasilitator, 3 urusetia)

	13
	Bengkel Pekerti@Komuniti kepada remaja di Institusi JKM WPKL
	Asrama Akhlak Sentosa

30 November 2014
	28 orang

	14
	Kem Pekerti@Komuniti Remaja PPR
	Seri Malaysia, Bagan Lalang

5-7 Disember 2014
	68 orang

(2 urusetia JKM, 4 urusetia LPPKN, 7 fasilitator)

	15
	Kem Pekerti@Komuniti SBP
	SMAK Kajang

17-18 Disember 2014
	180 orang

	16
	Kem Pekerti@Komuniti Ibu Bapa PPR
	Empress Hotel, Sepang

19-21 Disember 2014
	88 orang

(4 urusetia LPPKN, 5 fasilitator, 1 penceramah jemputan)

	
	Jumlah
	23 Program
	1,157 orang peserta


PUSAT REMAJA KAFE@TEEN

Sebanyak 14  buah pusat remaja kafe@TEEN telah diwujudkan iaitu:

1. Ibu Pejabat LPPKN (Kuala Lumpur);
2. Bertam (Pulau Pinang);
3. Jalan Burmah (Pulau Pinang);
4. Seremban 2 (Negeri Sembilan);
5. Kota Bharu (Kelantan);
6. Nusa Bestari (Johor);
7. Batu Pahat (Johor);
8. Pusat Transformasi Bandar (UTC) di Melaka; dan
9. Pusat Transformasi Bandar (UTC) di Pudu Sentral 
(Kuala Lumpur)
10. UTC Pahang
11. UTC Alor Setar
12. UTC Sabah
13. UTC Johor

14.  Mini UTC  Keramat
	Nama Program
	Kajian Faktor Risiko Dan Pelindung Terhadap Kesihatan Reproduktif Dan Seksual Remaja Di Semenanjung Malaysia



	Latar Belakang
	· Remaja adalah satu peringkat usia transisi yang penting antara alam kanak-kanak sebelum mereka melangkah ke alam dewasa dan pada waktu ini mereka mula melalui proses kematangan fizikal, biologikal, sosial dan budaya. Sungguhpun begitu peralihan peringkat remaja ini berbeza antara satu dengan yang lain kerana faktor lokasi fizikal, budaya, kelas, taraf perkahwinan, gender mahupun usia. Hal ini menjadikan perkara yang berkaitan dengan kesihatan seksual dan reproduktif juga penting kepada remaja walaupun kehendak dan keperluan mengenai perkara berkenaan adalah berbeza dengan golongan dewasa. Ini ditambah pula dengan perubahan sosial, ekonomi dan politik yang begitu pesat di era ini menjadikan golongan remaja perlu bersedia sebaik mungkin sebelum melangkah ke alam dewasa. Namun, dengan kehadiran pelbagai masalah sosial yang melanda remaja pada masa kini, adalah dikhuatiri akan menjejaskan masa depan mereka yang seterusnya merugikan negara. 

· Di Malaysia, statistik Jabatan Pendaftaran Negara menunjukkan seramai 214,033 anak tidak sah taraf dilahirkan dari tahun 2004 hingga 2009. Manakala statistik Polis Diraja Malaysia (PDRM) menunjukkan sebanyak 596 kes pembuangan bayi dilaporkan dari tahun 2005 hingga 2011. Bagi jenayah rogol di kalangan remaja berumur 18 tahun ke bawah, statistik PDRM menunjukkan peningkatan iaitu daripada 1,710 kes pada tahun 2006 kepada 2,658 kes pada tahun 2010. Peningkatan kes-kes sebegini menunjukkan remaja hari ini berdepan dengan masalah keruntuhan akhlak dan kerapuhan jati diri yang menjadi kebimbangan masyarakat Malaysia. 
· Statistik Kementerian Kesihatan Malaysia (KKM) pula menunjukkan seramai 4,222 (23%) daripada 18,652 remaja hamil kes baru yang berumur 10-19 tahun masih belum berkahwin mendapatkan perkhidmatan di fasiliti kesihatan kerajaan pada tahun 2011. Sepanjang Januari hingga September 2012, 3,416 (23%) daripada 14,813 remaja hamil kes baru 10-19 tahun masih belum berkahwin. Manakala 17 kes kematian remaja 10-19 tahun telah dilaporkan pada Januari hingga Disember 2012 dan 5 daripadanya belum berkahwin. Isu kehamilan dan kematian ibu muda bukan sahaja melibatkan aspek kesihatan sahaja tetapi juga sokongan ibu, bapa, keluarga, perkhidmatan kebajikan, perlindungan, pendidikan, kemahiran hidup, ekonomi dan kerohanian yang mana memerlukan kerjasama bersepadu pelbagai pihak. Sekiranya perkara ini tidak ditangani dengan serius, kematian ibu dan bayi akan meningkat dan ini boleh menjejas Negara Malaysia untuk mencapai sasaran Millennium Development Goal (MDG) 4 dan 5 serta  Wawasan 2020 ke arah negara maju, produktif, berpendapatan tinggi dan berdaya saing. Ini kerana remaja adalah aset dan penentu masa depan negara.

· Sehubungan dengan itu, pengetahuan mengenai kesihatan reproduktif dan seksualiti boleh membantu remaja menjauhi gejala-gejala negatif seperti kes kehamilan luar nikah dan gejala sosial yang berkaitan dengan seksualiti. Kajian mendapati bahawa remaja kurang mengetahui tentang organ reproduktif serta fungsinya (Kajian Penduduk & Keluarga Malaysia, 2004). Manakala kajian yang dijalankan oleh syarikat pengeluar tuala wanita Kotex yang melibatkan seramai 1,800 orang wanita dari India, Singapura, Malaysia, Filipina dan Vietnam turut menunjukkan 40 peratus daripada wanita muda di Malaysia masih kurang pengetahuan mengenai kesihatan reproduktif. Responden menyatakan mereka tidak mempunyai pengetahuan yang mendalam mengenai pendidikan kesihatan reproduktif dan sosial kerana tidak pernah menerima pendidikan seks secara formal di sekolah.
· Isu hubungan seks luar nikah dalam kalangan remaja turut menjadi semakin serius apabila kajian Penduduk dan Keluarga Malaysia menunjukkan terdapat 2.2 peratus remaja yang mengaku pernah mengadakan hubungan seks luar nikah pada tahun 2004. Lebih mengejutkan prevalens hubungan seks dalam kalangan remaja ini telah meningkat sehingga 6.5 peratus pada tahun 2010 (Kajian Health Status of Youth in Malaysia).  Kajian yang sama menunjukkan terdapat 2.3 peratus remaja yang mengalami tanda-tanda penyakit jangkitan kelamin (Sexual Transmitted Infection). Selain itu, kajian Universiti Putra Malaysia pada tahun 2009 mendapati 300 daripada 400 remaja Melayu berusia 13 hingga 24 tahun yang tinggal di bandar dan luar bandar mengakui terbabit dalam aktiviti pornografi dan dunia seks seawal di peringkat sekolah rendah. Kurangnya ilmu pengetahuan mengenai SRH mungkin membawa mereka terjebak dengan gejala yang tidak sihat ini. 
· Justeru, melihat kepada keperluan remaja yang semakin mendesak, Kajian Faktor Risiko dan Pelindung Terhadap Kesihatan Reproduktif dan Seksual Remaja Di Semenanjung Malaysia telah dijalankan bagi mendapatkan maklumat yang emperikal terhadap fenomena masalah reproduktif dan sosial yang berlaku dalam kalangan remaja pada masakini. Melalui kajian ini beberapa faktor penting sama ada yang memberi risiko mahupun yang boleh melindungi remaja daripada terjebak ke dalam kancah gejala sosial telah dikenalpasti untuk dijadikan asas dan panduan ke arah membentuk generasi muda yang sejahtera.

	Objektif 
	Objektif bagi kajian ini adalah untuk :

i.   Mengkaji prevalens tingkahlaku seksual yang tidak sihat yang dilakukan oleh remaja; dan

ii.   Mengenalpasti faktor-faktor risiko berkaitan kesihatan seksual dan reproduktif remaja (ASRH); dan

iii.   Mengenalpasti faktor-faktor perlindung berkaitan kesihatan seksual dan reproduktif remaja (ASRH).



	Metodologi


	· Kajian ini dilaksanakan pada tahun 2011 dengan menggunakan dua (2) pendekatan utama iaitu kaedah kuantitatif dan kualitatif melalui Focus Group Discussion (FGD). Rekabentuk kajian kuantitatif adalah secara keratan rentas dan berjaya dijalankan ke atas 5,088 remaja yang berumur 13 hingga 24 tahun yang terdiri daripada tiga (3) kategori responden iaitu 3,537 pelajar sekolah berumur 13 hingga 18 tahun, 1,047 pelajar IPTA/IPTS berumur 18 hingga 24 tahun dan 504 remaja yang berada di luar institusi pengajian (bekerja/menganggur/tidak bersekolah). Pemilihan responden adalah secara rawak melalui Pensampelan Berstrata. Bagi remaja yang berada dalam kategori pengajian, mereka dipilih dengan menggunakan kaedah Random Number Generator. Sebanyak 72 buah sekolah dan 187 buah IPTA/S telah terpilih dan diagihkan mengikut nisbah bilangan sekolah dan IPTA/S bagi setiap negeri. Manakala remaja yang berada di luar kategori pengajian yang tidak mempunyai kerangka pensampelan telah dipilih dengan menggunakan kaedah Snowballing.

· Maklumat responden diperolehi melalui soal selidik yang telah dibangunkan mengikut kehendak dan objektif kajian. Instrumen kajian mengandungi enam (6) bahagian utama iaitu maklumat responden, kesihatan reproduktif dan seksual remaja, gaya hidup berisiko tinggi, kawalan dalaman, faktor luaran, dan latarbelakang demografi. Pentadbiran soal selidik adalah secara kaedah talian (CASI-on-line) dan diisi sendiri oleh responden. Didapati majoriti remaja yang terpilih sebagai responden mampu menjawab soal selidik secara dalam talian dengan baik.

· Kajian kualitatif melibatkan sebanyak lapan (8) buah FGD yang dijalankan lapan (8) buah pusat tahanan dan asrama perlindungan terpilih yang terletak di beberapa buah negeri di Semenanjung Malaysia iaitu Johor, Melaka, Selangor, Kedah, Pulau Pinang dan Terengganu. Responden kajian ini adalah terdiri daripada remaja yang sedang menjalani hukuman di pusat tahanan dan juga mereka yang berada di asrama perlindungan atas sebab ditahan dengan perintah mahkamah, dihantar oleh ibu bapa atau kerelaan sendiri.  

	Penemuan Kajian
	Secara keseluruhannya, jumlah responden yang terpilih dalam kajian ini adalah seramai 5,088 orang yang terdiri daripada 3537(69.5%)  pelajar sekolah, 1035(20.3%)  pelajar IPTA/S, dan 516(10.1%) responden di luar pengajian. 

Min umur responden yang terlibat dalam kajian ini adalah 16.8 tahun manakala peratusan responden mengikut jantina hampir seimbang antara lelaki (48.0%) dan perempuan (52.0%). 

Dari segi etnik, responden Melayu adalah sebanyak 69.6 peratus, diikuti Cina (21.7%), dan India (8.5%). Sebanyak 62.5% remaja tinggal di bandar manakala selebihnya  (37.5 %) di luar bandar. Kebanyakan responden tinggal bersama keluarga (74.3%) dan mempunyai struktur keluarga lengkap (89.6%).

Berikut adalah ringkasan penemuan penting bagi kajian ini:
i. Kajian mendapati satu pertiga (31.2%) remaja mengaku melakukan seks kali pertama pada peringkat umur 15 tahun dan ke bawah. Manakala selebihnya (68.8%) adalah seawal usia 16 tahun dan ke atas. Min umur pertama kali mereka melakukan hubungan seks adalah sekitar 16.6 tahun. Analisis mengikut jantina menunjukkan bahawa prevalens pertama kali melakukan hubungan seks pada umur 15 tahun dan ke bawah adalah hampir sama iaitu 31.0 peratus adalah responden lelaki dan 31.5 peratus responden perempuan. 

ii. Remaja di luar bandar mencatatkan peratusan tertinggi (37.8%) melakukan hubungan seks kali pertama pada umur 15 tahun dan ke bawah berbanding remaja di bandar (28.3%). Tetapi remaja di bandar lebih terdedah melakukan hubungan seks kali pertama pada umur 16 tahun ke atas (71.7%) berbanding luar bandar (62.2%). Kajian turut mendapati tiga (3) daripada sepuluh (10) orang responden daripada ketiga-tiga kumpulan etnik (Melayu/Bumiputera, Cina & India) melakukan hubungan seks kali pertama pada umur 15 tahun dan ke bawah. Berbeza dengan kumpulan remaja yang melakukan hubungan tersebut kali pertama pada usia 16 tahun dan ke atas di mana remaja Cina mencatatkan peratusan tertinggi iaitu 71.4 peratus berbanding Melayu (68.6%) dan India (66.7%). Dari segi status pengajian, remaja berstatus pelajar sekolah menunjukkan peratusan tertinggi melakukan hubungan seks ketika berusia 15 tahun dan ke bawah (66.3%) berbanding remaja yang berada di luar institusi pengajian (20.3%) dan pelajar IPT (10.2%). 
iii. Faktor risiko lain yang mempengaruhi remaja untuk cenderung melakukan salah laku seksual adalah mereka yang mempunyai rakan sebaya yang terlibat dengan penyalahgunaan bahan, terlibat dengan salah laku seksual, dan tiada integriti. Selain itu, remaja yang mempunyai tahap perapatan sekolah yang rendah dan berkebolehan mendapatkan maklumat melalui media elektronik yang tinggi juga berisiko untuk melakukan salahlaku seksual.
iv. Terdapat enam (6) elemen yang menjadi faktor pelindung kepada remaja supaya tidak terlibat dengan salah laku seksual iaitu pengetahuan mengenai SRH, mempunyai tahap komunikasi dan perapatan keluarga yang baik, mempunyai pengurusan keluarga yang baik, mempunyai tahap penglibatan keluarga yang tinggi, mempunyai persekitaran kejiranan yang positif, dan berkebolehan mendapatkan maklumat melalui media cetak yang tinggi.
v. Kesimpulannya, faktor keluarga dan komuniti memainkan peranan yang penting kerana kedua-dua faktor ini merupakan faktor pelindung yang boleh mencegah masalah kesihatan reproduktif dan seksualiti dalam kalangan remaja.  Elemen ini dapat dikukuhkan dengan memberi pengetahuan dan kemahiran mengenai seksualiti dan kesihatan reproduktif kepada remaja.



MAKLUMAT TAMBAHAN

PEKERTI@PLKN

Sejak diperkenalkan pada Jun 2011 sehingga September 2014, sebanyak 236,780 orang pelatih PLKN di 81 buah kem PLKN seluruh negara telah mendapat pendidikan tersebut.  

Program PEKERTI@Sekolah

Pada tahun 2012, seramai 2,376 orang pelajar daripada 33 buah sekolah telah mengikuti projek rintis ini. Pada tahun 2014, latihan TOT telah diberikan kepada 275 orang guru daripada 72 buah sekolah seluruh negara.

PEKERTI@KOMUNITI

Sepanjang tahun 2014, sebanyak 23 buah program telah dilaksanakan di seluruh negara melibatkan 1,157 orang peserta.

Pusat Remaja Kafe@TEEN

Program outreach kafe@TEEN di sekolah-sekolah dan komuniti setempat ini telah berjaya mendekati seramai 1.1 juta orang remaja melalui 11,247 program / aktiviti dari bulan Januari 2006 hingga bulan Disember 2014. 

